
INFORMACION PARA A ORGANIZACION DE COMPETICIONS
DO CALENDARIO OFICIAL E NON OFICIAL DA FGP
TEMPADA DEPORTIVA 2027

Destinatarios: entidades organizadoras (clubs, concellos...)

A Federacion Galega de Piragilismo pretende confeccionar o calendario e as sedes do ano 2027,
cos lugares onde se disputaran as competicions puntuables para as ligas, copas e demais probas
oficiais e non oficiais de interese.

Por iso, as entidades interesadas en organizar competiciéns nesta tempada deberan presentar a4
Federacién as sUas propostas de realizacién, con prazo ata o 31 de decembro de 2026, xa que
posteriormente teran que ser aprobadas na Asemblea Galega.

Se neste prazo xa se cubrise o total das competiciéns puntuables de cada unha das modalidades,
todas as solicitadas posteriormente seran desestimadas.

De non ser asi, todas as que se soliciten despois da Asemblea Galega teran que ser aprobadas
pola Comision Delegada.

As solicitudes realizaranse obrigatoriamente no impreso que se adxunta, con todos oS seus
apartados cubertos, e remitiranse por correo electronico a actividad@fegapi.org.

1. COMPETICIONS OFICIAIS 2027

Os organizadores de cada unha das competiciéns das diferentes ligas galegas, asi como do resto
de probas non oficiais (amigables) que conformaran o calendario de competicions 2027, teran que
aboar & FGP as cantidades que se indican no cadro adxunto.

A FGP farase cargo do pagamento dos equipos arbitrais e do persoal que actle en cada regata,
gue comprende a montaxe do campo de regatas e a xestion da oficina da competicion (salvo nas
competicidns de caracter non oficial/lamigable, nas ligas provinciais de Lugo, Ourense e A Corufia,
no caiac polo, no slalom, no caiac de mar e no barco dragén, onde os custos os asume o
organizador). O organizador ten a obriga de achegar a FGP, logo da sua solicitude, a relacién do
material necesario para o correcto desenvolvemento da proba, os permisos e a demais
informacion relativa a regata no prazo de vinte dias habiles antes da celebracion da competicion.

A FGP tamén achegard unha pdliza de responsabilidade civil na que estaran incluidas todas as
competiciéns oficiais e amigables.

Os requisitos minimos que terdn que cumprir os organizadores das competicions oficiais
son:

e Motoras con persoal de salvamento segundo as directrices que marque a Capitania Maritima
ou 0 organismo responsable nesa zona, asi como embarcacions de ciaboga, meta etc.,
segundo a necesidade.

e En todas as competicions deberan estar & disposicion dos deportistas vestiarios con duchas
e servizos, asi como bafios publicos para o publico asistente.

e Nas competicions de rios/travesias, descensos, slalom e caiac de mar, en funcién dos riscos
e dificultades que presente a competicion e da sua viabilidade de acceso, é obrigatorio que
0s organizadores acheguen unha embarcacion de peche de competicidn para garantir que
ningun participante quede perdido no percorrido.

e As medallas e os trofeos para deportistas e clubs deberan ser achegados polo organizador
de cada competiciéon, agas nas probas que tamén estean denominadas Campionatos
Galegos. Nas competicions de caiac de mar, caiac polo e barco dragdn, o organizador
achegara as medallas e os trofeos tamén cando a proba sexa Campionato Galego. Nas
copas de sprint (pista) non se entregaran medallas. Os organizadores da competicion, agas
nos Campionatos Galegos, poden decidir que categorias das que participan nela puntdan
para o trofeo por clubs da suUa regata.

e Agas nas competiciéns organizadas pola propia FGP, os organizadores deberan habilitar un
local (un recinto pechado e con acceso/toma de corrente eléctrica) que relina os requisitos
para a oficina da competiciéon, a xestion dos resultados e a reunion do equipo arbitral, asi
como unha zona de aparcadoiro delimitada para a FGP, os arbitros, a ambulancia e os clubs.

e Servizos médico-sanitarios (ATS + auxiliar). Debido &s caracteristicas das competicions, os
servizos médico-sanitarios (ATS + auxiliar e ambulancia) deberan estar presentes, por se
xurdise calquera incidencia, polo menos 30 minutos antes do inicio da proba.

e Enviar & FGP o percorrido e o plano da competicion cunha antelacion dun mes a data de
celebracion da proba, e tamén un plano de percorrido alternativo en caso de malas
condiciéns meteoroldxicas.

e Achegar a FGP, obrigatoriamente, as diferentes autorizaciéns (Capitania, Confederacion,
Augas de Galicia, Portos, Costas...) como minimo vinte dias habiles antes do evento
deportivo.

e Indicar as necesidades de material para a organizacién (boias, dorsais, podio etc.) como
minimo vinte dias habiles antes do evento deportivo.

Excepcionalmente, o organizador podera indicar na solicitude a ausencia dalgin dos requisitos
anteriores que non sexa exixible pola normativa autonémica de espectaculos publicos e
actividades recreativas (Lei 10/2017, do 27 de decembro, de espectaculos publicos e actividades
recreativas de Galicia; Decreto 226/2022, do 22 de decembro, polo que se regulan determinados
aspectos da organizacion e desenvolvemento dos espectaculos publicos e actividades recreativas
e se constitle o Rexistro de Empresas e Establecementos, e demais normativa de
desenvolvemento). Os requisitos exixidos por esa normativa deberan cumprirse en todo caso.

IMPORTANTE: Deberase achegar o cartel da proba como minimo 20 dias habiles antes da sta
celebracion, cos logos oficiais da Federaciéon. Os organizadores que o desexen poderan
solicitar & FGP a realizacion do seu cartel sen custo.

IMPORTANTE: Todos o0s premios que se outorguen nas citadas regatas teran que ser en
igualdade para homes e mulleres.

IMPORTANTE: NO CASO DE QUE O CLUB/ORGANIZADOR NON TENA POSIBILIDADE DE
TRAMITAR DIRECTAMENTE AS AUTORIZACIONS DA SUA COMPETICION (Capitania, Augas
de Galicia, Confederacion Hidrogréafica etc.), A FGP PODE ENCARGARSE DESTE ASUNTO
SEMPRE QUE SE LLE INDIQUE CLARAMENTE NA SOLICITUDE DA COMPETICION E SE LLE
ACHEGUE TODA A DOCUMENTACION NECESARIA PARA FACELO CUNHA ANTELACION DE
60 DIAS A COMPETICION.

Esta documentacion enviarase & FGP por correo electrénico ou postal.

PARA QUE O EVENTO SEXA ENGADIDO AO CALENDARIO OFICIAL DE COMPETICIONS DA
FGP, TERAN QUE TER REMITIDO A FOLLA DE SOLICITUDE A FGP POR CORREO
ELECTRONICO, CON TODOS OS DATOS DEBIDAMENTE CUBERTOS, DENTRO DO PRAZO
ATA O 31 DE DECEMBRO DE 2026. AS SOLICITUDES RECIBIDAS FORA DESE PRAZO SO
SE PODERAN ENGADIR NOS TERMOS INDICADOS NO INICIO DESTA CIRCULAR
(APROBACION POLA COMISION DELEGADA).

2. PARTICIPACION DAS DISTINTAS CATEGORIAS EN RIOS

Os organizadores das competicions de rios/travesias poderan elixir se inclien nelas a
participacion da categoria cadete, e teran que indicalo cando presenten a solicitude da regata.

Os organizadores de regatas de GRUPO 1 que non inclian a categoria cadete nos rios teran
1.000 € do canon para repartir directamente en premios na sta regata. E dicir, dos 6.000 € do
canon so se aboarian 5.000 €, e os outros 1.000 € repartirianse directamente en premios segundo
se estipule previamente.

Os organizadores de regatas de GRUPO 2 que non inclian a categoria cadete nos rios teran 600
€ do canon para repartir directamente en premios na sta regata. E dicir, dos 4.500 € do canon s6
se aboarian 3.900 €, e os outros 600 € repartirianse directamente en premios segundo se estipule
previamente.

Os organizadores de regatas de GRUPO 3 non teran reducion do canon ainda que non inclian a
categoria cadete.

Nas regatas que deixen de ter a categoria cadete nos rios, esta categoria incluirase nas regatas
de infantis, se procede.

Tamén se estudard a posibilidade de que algin solicitante poida organizar un descenso de
rios/travesias para as categorias cadete e infantil, cun percorrido axeitado para estas categorias.

3. COMPETICIONS AMIGABLES 2027

Os gastos de arbitraxe nas competicions de caracter non oficial/amigable deberan ser aboados
polo organizador directamente aos arbitros o0 mesmo dia da competicion, ao finalizar esta.

Lémbrase aos posibles organizadores deste tipo de competicions que esta Federacién non
realizara nin autorizara ninglin nomeamento nin asistencia arbitral para as competicions que non
cumpran os requisitos esixidos e non estean contempladas no calendario da FGP 2027.

Para iso, nas competicions de caracter non oficial/amigable deberdn comunicar a sUa celebracién
cunha antelacion minima de dous meses, asi como cubrir a folla de solicitude e achegar o
xustificante de pagamento da cantidade estipulada de trescentos cincuenta euros (350,00 €). Os
gastos de arbitraxe son & parte e deberan ser pagados directamente polo organizador.

Todos os tramites e permisos deberan ser solicitados polo organizador da competicion, que os
enviara a FGP unha vez estean no seu poder (sempre antes da celebracién da competicién).

A FGP achegara:
a) Xestidn das inscricidns previas na aplicacion
b) Control de licenza das inscricions
c) Publicacion das listaxes de saidas e resultados
d) Difusién do evento a clubs e na paxina web
e) Provision de dorsais/adhesivos para a identificacién dos deportistas
f) Material para a oficina da competicién e arbitral
g) Convocatoria do equipo arbitral

O material especifico (boias, podio etc.), no caso de que sexa necesario, podera solicitarse a FGP,
e deberan ser os clubs organizadores os que se despracen 4 FGP para recollelo e devolvelo
no mesmo estado en que o recolleron nun prazo nunca superior a dous dias despois de
celebrada a competicion.

Nestas competicions de caracter AMIGABLE, a FGP non achega persoal para o seu
desenvolvemento (nin persoal de montaxe nin de xestién da competicién).

4. COMPETICIONS DAS LIGAS PROVINCIAIS DE LUGO, OURENSE E A CORUNA

Lémbrase aos posibles organizadores deste tipo de competicions que esta Federacion non
realizara nin autorizard ningin nomeamento nin asistencia arbitral para as competicions que non
cumpran 0s requisitos esixidos e non estean contempladas no calendario da FGP 2027.

Recordamos que o nomeamento do equipo arbitral das competicions é competencia do Comité
Galego de Arbitros.

Todos os tramites e permisos deberan ser solicitados polo organizador da competicion, que os
enviara a FGP unha vez estean no seu poder (sempre antes da celebracién da competicién).

A FGP achegara:
a) Xestién das inscriciéns
b) Control de licenza das inscricions
¢) Publicacién das listaxes de saidas e resultados

d) Difusién do evento a clubs e na paxina web

e) Dorsais/adhesivos para a identificacién das embarcaciéns

f) Material de oficina e arbitral

g) Convocatoria do equipo arbitral
O material especifico (boias, podio etc.), no caso de que sexa necesario, podera solicitarse a FGP,
e deberan ser os clubs organizadores os que se despracen & FGP para recollelo e devolvelo
no mesmo estado en que o recolleron nun prazo nunca superior a dous dias despois de
celebrada a competicién.

Nas ligas provinciais de Lugo e Ourense, 0 organizador asume a organizacion da competicion e
aboard & FGP o custo real do equipo arbitral, ata un maximo de 1.500 € por competicion. Se o
custo do equipo arbitral é inferior a 1.500 €, s6 se aboara o gasto real. Na liga provincial da
Corufia, igual que en 2026, as condicibns econdmicas son as que estableza o convenio coa
Deputacion da Coruiia.

Nestas competicibns de caracter PROVINCIAL, a FGP non achega persoal para o seu
desenvolvemento (nin persoal de montaxe nin de xestién da competicion).

5. IMPORTES DO CANON DE ORGANIZACION DE COMPETICIONS 2027

TIPO DE COMPETICION CANON ESPECIFICACIONS

RIOSITRAVESIAS Grupo 1: 6.000 € + avituallamento
Grupo 2: 4.500 €
Grupo 3: 3.000 €

PROMOCION 3.000 € Inclie as Copas e o Campionato
Galego de Novas Promesas
CAMPIONATOS GALEGOS 3.000 € InclGe tamén as Copas e 0s
(alevins/benxamins) Campionatos Galegos de sprint e a
Liga Galega de Alevins
LIGA PROVINCIAL DE 1.500 € Maximo de 6 competicions.
PONTEVEDRA (alevins/benxamins-
infantis)
LIGA PROVINCIAL DE LUGO Custo real da arbitraxe, ata un Ver apartado 4
maximo de 1.500 € por
competicion
LIGA PROVINCIAL DA CORUNA Segundo o convenio coa Méaximo de 6 competicions. Ver
Deputacion da Corufia apartado 4
LIGA PROVINCIAL DE OURENSE Custo real da arbitraxe, ata un Ver apartado 4
maximo de 1.500 € por
competicion
CAIAC DE MAR/ISUP/OC1 1.500 € + medallas/trofeos

TIPO DE COMPETICION CANON ESPECIFICACIONS

BARCO DRAGON 1.200 € Liga galega de barco dragén (Copa e
Campionatos Galegos). Maximo de 4
competiciéns. Ao final da liga, a FGP
entregara medallas aos deportistas
dos tres primeiros clubs da
clasificacion final

SLALOM OLiMPICO 800 € + medallas/trofeos Inclie o caiac cross

PROMOCION DE SLALOM 600 € + medallas/trofeos

DESCENSO DE AUGAS BRAVAS 800 € + medallas/trofeos

CAIAC POLO Sen canon (0s custos asumeos 0
organizador)

AMIGABLES/NON OFICIAIS 350 € + custos de arbitraxe e Sen nimero méaximo de solicitudes
trofeos/medallas

Aprobada pola Xunta Directiva da FGP o 10 de hovembro de 2026

Visto e prace - O PRESIDENTE O SECRETARIO

